
RIALACHÁN CUR CHUN FEIDHME (AE) .../... ÓN gCOIMISIÚN
an XXX
lena leasaítear na caighdeáin theicniúla cur chun feidhme a leagtar síos i Rialachán Cur Chun Feidhme (AE) 2021/622 a mhéid a bhaineann le minicíocht an tuairiscithe agus leis an bhfaisnéis atá le tuairisciú
(Téacs atá ábhartha maidir le LEE)
TÁ AN COIMISIÚN EORPACH,
Ag féachaint don Chonradh ar Fheidhmiú an Aontais Eorpaigh,
Ag féachaint do Threoir 2014/59/AE ó Pharlaimint na hEorpa agus ón gComhairle an 15 Bealtaine 2014 lena mbunaítear creat um théarnamh agus réiteach institiúidí creidmheasa agus gnólachtaí infheistíochta agus lena leasaítear Treoir 82/891/CEE ón gComhairle, agus Treoracha 2001/24/CE, 2002/47/CE, 2004/25/CE, 2005/56/CE, 2007/36/CE, 2011/35/AE, 2012/30/AE agus 2013/36/AE, agus Rialacháin (AE) Uimh. 1093/2010 agus (AE) Uimh. 648/2012, ó Pharlaimint na hEorpa agus ón gComhairle[footnoteRef:2], agus go háirithe Airteagal 45j(2), an tríú fomhír, di, [2: 	IO L 173, 12.6.2014, lch. 190, ELI: http://data.europa.eu/eli/dir/2014/59/oj. ] 

De bharr an mhéid seo a leanas:
1. Le Treoir (AE) 2024/1174 ó Pharlaimint na hEorpa agus ón gComhairle[footnoteRef:3], leasaíodh gnéithe áirithe den íoscheanglas le haghaidh cistí dílse agus dliteanais incháilithe (‘ICDI’/‘MREL’) a leagtar síos i dTreoir 2014/59/AE. De bhun na leasuithe sin, níor cheart do na húdaráis réitigh an ICDI/MREL a chinneadh d’eintitis leachtaithe, ach amháin i gcás inar gá ICDI/MREL a shocrú ar mó é ná méid ar leor é chun caillteanais a ionsú chun an chobhsaíocht airgeadais a chosaint nó chun aghaidh a thabhairt ar an riosca tógálachta don chóras airgeadais, lena n‑áirítear maidir le hacmhainn mhaoiniúcháin scéimeanna ráthaithe taiscí. Ina theannta sin, le Treoir (AE) 2024/1174 méadaíodh an líon cásanna lena gceadaítear d’údaráis réitigh an ICDI/MREL a chinneadh ar bhonn comhdhlúite. Ba cheart Rialachán Cur Chun Feidhme (AE) 2021/622 ón gCoimisiún[footnoteRef:4] a leasú chun go mbeidh an fhaisnéis atá le tarchur chuig an Údarás Baincéireachta Eorpach (ÚBE) ag teacht leis na hathruithe sin ar an gcreat ICDI/MREL. [3: 	Treoir (AE) 2024/1174 ó Pharlaimint na hEorpa agus ón gComhairle an 11 Aibreán 2024 lena leasaítear Treoir 2014/59/AE agus Rialachán (AE) Uimh. 806/2014 a mhéid a bhaineann le gnéithe áirithe den íoscheanglas le haghaidh cistí dílse agus dliteanais incháilithe (IO L, 2024/1174, 22.4.2024, ELI: http://data.europa.eu/eli/dir/2024/1174/oj). ]  [4: 	Rialachán Cur Chun Feidhme (AE) 2021/622 ón gCoimisiún an 15 Aibreán 2021 lena leagtar síos caighdeáin theicniúla cur chun feidhme le haghaidh chur i bhfeidhm Threoir 2014/59/AE ó Pharlaimint na hEorpa agus ón gComhairle maidir le teimpléid aonfhoirmeacha don tuairisciú, treoracha agus modheolaíocht chun tuairisciú a dhéanamh ar an íoscheanglas maidir le cistí dílse agus dliteanais incháilithe a thuairisciú (IO L 131, 16.4.2021, lch. 123-136, ELI: http://data.europa.eu/eli/reg_impl/2021/622/oj).] 

1. Faoi láthair, le Rialachán Cur Chun Feidhme (AE) 2021/622, ceanglaítear ar údaráis réitigh faisnéis a bhaineann le socrú ICDI/MREL a tharchur chuig ÚBE ar bhonn bliantúil. Ina dhiaidh sin, cuireann ÚBE an fhaisnéis sin le faisnéis maidir le comhdhéanamh na gcistí dílse agus na ndliteanas incháilithe a fuarthas de bhun Rialachán Cur Chun Feidhme (AE) 2021/763 ón gCoimisiún[footnoteRef:5] chun a thuarascáil maidir le ICDI/MREL a chur ar fáil i gcomhréir le hAirteagal 45l de Threoir 2014/59/AE, tuarascáil a bhfuil minicíocht leathbhliantúil aici faoi láthair. I gcás cinntí ICDI/MREL a ghlacann údaráis réitigh tar éis an dáta tagartha ábhartha, fágann tuairisciú bliantúil na faisnéise a dhéantar faoi láthair maidir le ICDI/MREL a shocrú nach ndéanann ÚBE na cinntí sin a tharchur ná a mheasúnú, agus nach léirítear iad ina thuarascálacha, go dtí an bhliain dár gcionn, rud a chruthaíonn mí-ailíniú leis an bhfaisnéis níos nuashonraithe maidir le comhdhéanamh na gcistí dílse agus na ndliteanas incháilithe. [5: 	Rialachán Cur Chun Feidhme (AE) 2021/763 ón gCoimisiún an 23 Aibreán 2021 lena leagtar síos caighdeáin theicniúla cur chun feidhme maidir le cur chun feidhme Rialachán (AE) Uimh. 575/2013 ó Pharlaimint na hEorpa agus ón gComhairle agus Treoir 2014/59/AE ó Pharlaimint na hEorpa agus ón gComhairle a mhéid a bhaineann le tuairisciú maoirseachta agus nochtadh poiblí an íoscheanglais le haghaidh cistí dílse agus dliteanais incháilithe (IO L 168, 12.5.2021, ELI: http://data.europa.eu/eli/reg_impl/2021/763/oj).] 

1. Chun feabhas a chur ar chumas ÚBE faireachán agus measúnú a dhéanamh ar an ICDI/MREL arna shocrú ag na húdaráis réitigh agus ar chomhlíontacht na n‑institiúidí i dtaca leis na ceanglais ICDI/MREL, ba cheart a cheangal ar na húdaráis réitigh tuairisciú do ÚBE níos minice maidir le cinntí ICDI/MREL. Chun ailíniú a áirithiú leis na tuarascálacha maidir le ICDI/MREL arna n‑ullmhú ag ÚBE, ba cheart do na húdaráis réitigh an fhaisnéis sin a thuairisciú 2 uair sa bhliain. 
1. Chun measúnú ÚBE a éascú ar an gcaoi ar iompair údaráis réitigh iad féin le teann discréide agus an ICDI/MREL á shocrú acu, go háirithe maidir leis an rogha atá ar fáil faoi Airteagal 45b(4), an chéad fhomhír, de Threoir 2014/59/AE, ba cheart teimpléad M 20.00 – Tuairisciú maidir le cinntí ICDI/MREL (Iarscríbhinn I a ghabhann le Rialachán (AE) 2021/622) agus na treoracha comhfhreagracha a choigeartú chun a cheangal go n‑áireofar an fhaisnéis sin maidir le feidhmiú na rogha sin.
1. D’iarr ÚBE comhairle ar an nGrúpa Geallsealbhóirí Baincéireachta arna bhunú i gcomhréir le hAirteagal 37 de Rialachán (AE) Uimh. 1093/2010 ó Pharlaimint na hEorpa agus ón gComhairle[footnoteRef:6].  [6: 	Rialachán (AE) Uimh. 1093/2010 ó Pharlaimint na hEorpa agus ón gComhairle an 24 Samhain 2010 lena mbunaítear Údarás Maoirseachta Eorpach (An tÚdarás Baincéireachta Eorpach), lena leasaítear Cinneadh Uimh. 716/2009/CE agus lena n‑aisghairtear Cinneadh 2009/78/CE ón gCoimisiún (IO L 331, 15.12.2010, lch. 12, ELI: http://data.europa.eu/eli/reg/2010/1093/oj).] 

1. Is chuig údaráis réitigh a dhírítear na leasuithe ar Rialachán (AE) 2021/622 agus níl athruithe móra i dtéarmaí substainteacha i gceist leo. Dá bhrí sin, i gcomhréir le hAirteagal 15(1), an dara fomhír, de Rialachán (AE) Uimh. 1093/2010, ní dhearna ÚBE comhairliúcháin phoiblí oscailte ná ní dhearna sé anailís ar na costais agus ar na tairbhí a d’fhéadfadh a bheith ann, ós rud é go mbeadh sé díréireach i ndáil le raon feidhme agus tionchar na ndréachtchaighdeán teicniúil cur chun feidhme lena mbaineann. 
1. Dá bhrí sin, ba cheart Rialachán Cur Chun Feidhme (AE) 2021/622 a leasú dá réir sin.
1. Tá an Rialachán seo bunaithe ar na dréachtchaighdeáin theicniúla cur chun feidhme a chuir ÚBE faoi bhráid an Choimisiúin,
TAR ÉIS AN RIALACHÁN SEO A GHLACADH:
Airteagal 1
Leasaítear Rialachán Cur Chun Feidhme (AE) 2021/622 mar a leanas:
1. leasaítear Airteagal 2 mar a leanas:
cuirtear an méid seo a leanas in ionad an teidil:
‘Ceanglas tuairiscithe simplithe le haghaidh institiúidí atá faoi réir tarscaoiltí’;
scriostar mír 2;
in Airteagal 3, cuirtear an méid seo a leanas in ionad na foclaíochta réamhráití:
‘I gcás grúpaí atá faoi réir ICDI/MREL ar bhonn comhdhlúite de bhun Airteagal 45e, Airteagal 45f(1), an tríú fomhír agus an ceathrú fomhír, agus Airteagal 45f(4), pointe (b), de Threoir 2014/59/AE, tíolacfaidh na húdaráis seo a leanas an fhaisnéis dá dtagraítear in Airteagail 1 agus 2 ar an mbealach seo a leanas:’;
cuirtear an méid seo a leanas in ionad Airteagal 4:
‘Airteagal 4 
Tréimhsí tuairisciúcháin agus dátaí tíolactha
Déanfaidh na húdaráis réitigh an fhaisnéis dá dtagraítear in Airteagail 1 agus 2 a tharchur mar a leanas:
i gcás an ICDI/MREL is infheidhme ón 30 Meitheamh, faoin 16 Meán Fómhair den bhliain sin;
i gcás an ICDI/MREL is infheidhme ón 31 Nollaig, faoin 18 Márta den bhliain dár gcionn.’;
cuirtear an téacs in Iarscríbhinn I a ghabhann leis an Rialachán seo in ionad Iarscríbhinn I;
cuirtear an téacs in Iarscríbhinn II a ghabhann leis an Rialachán seo in ionad Iarscríbhinn II.
Airteagal 2
Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.
Beidh an Rialachán seo ina cheangal go huile agus go hiomlán agus beidh sé infheidhme go díreach i ngach Ballstát.
Arna dhéanamh sa Bhruiséil,
	Thar ceann an Choimisiúin
	An tUachtarán 
	Ursula von der Leyen 

